
1. De wieze praot en alle groot vertoon 

de goeie sier van goeie warken 
de iedeltuten op heur pauwentroon 
de luchtkastielen van de starken 
al wat geldt as hoog anschreven 
zal Gods woord niet overleven 
wel zien kracht hoest in oez’ minnigheid  
döt d’ ogen van de starken deelslaon. 

 
2. Zien woord wil dizze wèreld umgekeerd:  

dat lachen zult wel as moet rèren 
dat wonen zal wel hier gien woonstee hef 
dat dörst en honger bint verdwenen - 
en de lege schoot zal kinder dragen 
wel gien vader was zal vader wezen 
mèenschen zult glad aander mèenschen wezen 
de bierkaai wordt een stad van vrede.    

 
3. Wel dèenken duurt dat dizze dreum het holdt 

een vlam die kwient maor niet zal doven 
wel zuk an dizze kolder anvertrouwt 
al komp de underste stien boven: 
die zal knarpen under zörgen 
die zal vechten in ’t verbörgen 
hij die opzit tot de mörgen dauwt  - 
hij zal zien ogen niet geleuven. 

